
RAPORTI I EKSPERTIT SHQYRTUES

Eksperti Shqyrtues Data e pranimit té Date e dorézimit t& Nr. i léndés
ekspertit raportit
Valmiré Deliu 01.08.2025 02.08.2025 2025/0680

BAZA LIGJORE E SHQYRTIMIT

Me datén: 21.07.2025, OE “2A Group SH.P.K.” — Prishtiné, ka parashtruar ankesé me nr.
2025/0680, kundér ményrés sé zhvillimit té aktivitetit té prokurimit pér “Menaxhimi i
mbeturinave”, me nr. t€ prokurimit 616-24-11988-2-1-1, iniciuar nga Autoriteti Kontraktues —
Kuvendi 1 Komunés s€ Prishtin€s. Ankesa ka t&€ béjé¢ me mungesén e njoftimit formal pér
rifillimin e procedurés, qé ka rezultuar me pamundésiné pér dorézimin e ofertés dhe
cenimin e barazisé né garé.

Autoriteti Kontraktues ka zbatuar: procedurén e hapur; lloji 1 kontratés: shérbim; vlera e
parashikuar e kontratés: 16,500,000.00 €.

Lidhur me kété 1énd€ jané nxjerré vendime t€ méparshme nga OSHP-ja, pérkatésisht vendimi
nr. 2024/1260 1 datés 03.03.2025 dhe vendimi nr. 2025/0253 i datés 16.06.2025.

Konform nenit 113, 114 t€ Ligjit Nr. 04 / L - 042, 1 plotésuar dhe ndryshuar me Ligjin 04 / L -
237, Ligjin 05 / L - 068, dhe Ligjin 05 / L - 092, Eksperti Shqyrtues i ka shqyrtuar pretendimet
ankimore t€ OE ankues.

DISPOZITAT E SHKELURA DHE PRETENDIMET ANKIMORE

DISPOZITAT E SHKELURA
(té pretenduara nga operatori ankues):

1. Neni 7 i LPP-sé — Cenimi i parimit t& barazis¢ dhe transparenceés.

2. Neni 55 i LPP-sé — Shkelje né komunikimin formal dhe mungesé e njoftimit t¢ vlefshém
pér rifillimin e procedurés.

3. Neni 62 i LPP-sé — Vazhdimi i procedurés pas njé shkeljeje jo té korrigjueshme qé

pérjashtoi OE-né€ nga gara.

4. Neni 87.2.4 i LPP-sé — Mospérmbushja e detyrimit pér t€ respektuar manualet dhe
udhézimet e KRPP-sé.

5. Rregullorja nr. 001/2022 pér Prokurimin Publik (me ndryshimet e vitit 2024) —
Mospérdorimi i kanaleve zyrtare pér publikim dhe njoftim.

6. Neni 108/A i LPP-sé — Refuzim i paarsyeshém i shqyrtimit t& kérkesés pér rishqyrtim.

Neni 4.1.26 i LPP-sé — Interpretim i gabuar i pérkufizimit “palé e interesuar”.

8. Neni 112 i LPP-sé — Cenimi i pezullimit automatik t€ procedurés pér shkak té ankesés.

N

PIKAT KRYESORE TE ANKESES

1. Mungesé njoftimi pér rifillimin e procedurés — OE-ja nuk ka marré njoftim formal pér rifillimin
e procedurés mé 07.07.2025 dhe si pasojé nuk ka mundur té dor€zojé oferté.

2. Pérjashtim i padrejté nga gara — Pérjashtimi éshté pasojé e mosveprimit t&€ AK-s€ dhe jo e
mungesés s€ interesit nga ana e OE-sé.

3. Refuzim i pajustifikuar i kérkesés pér rishqyrtim — AK e ka refuzuar kérkesén duke mohuar
statusin e "pal€s s€ interesuar”, n€ kundérshtim me definimin ligjor dhe faktet konkrete.

4. Trajtim i pabarabarté procedurial — AK ka zbatuar standard t€ ndryshém njoftimi pér vendimet
e datave 02, 03 dhe 04 Korrik 2025, por ka devijuar pa arsye pér vendimin e 07.07.2025.

5. Konfirmim institucional nga KRPP — KRPP ka verifikuar se vendimi i datés 07.07.2025 nuk
€shté komunikuar pé€rmes kanaleve zyrtare, duke konfirmuar shkeljen nga ana e AK-sé.

6. Dém ekonomik dhe procedural — Mospjesémarrja né garé pér shkak t€ mosnjoftimit ka rezultuar
né humbje t€ mundésisé pér kontraktim dhe konkurrencé t€ barabarté.

Pér mé tepér, referoju ankesés me numér 2025/0680.

KRITERET PER VLERESIM

n/a

RAPORTI I KOMISIONI VLERESUES

n/a

INFORMACIONET SHTESE TE MARRA ME ANE TE SQARIME TE KERKUARA NGA
EKSPERTI SHQYRTUES/TEKNIK

VLERESIMI SIPAS NENIT 4.1.26 TE LPP

Operatori ekonomik ankues 2A Group SH.P.K. konsiderohet palé me interes né kuptim té
nenit 4.1.26 t&€ LPP-sé.

VENDIMET E MEPARSHME TE OSHP LIDHUR ME RASTET E NGJASHME

ARSYETIMI PER DEVIJIM NGA PRAKTIKA E MEPARSHME

PERGIJIGJE NE PRETENDIMET ANKIMORE TE OE ANKUES - 2A Group SH.P.K.

PERSHKRIMI I ANKESES

Ankesa e “2A Group SH.P.K.”, e parashtruar mé€ 21.07.2025, ka t&€ béjé¢ me mosnjoftimin
formal nga Autoriteti Kontraktues pér rifillimin e procedurés s€¢ prokurimit “Menaxhimi i
mbeturinave”. Si pasojé€, operatori nuk ka pasur mundési t€ dorézoj€ oferté dhe éshté
pérjashtuar faktikisht nga gara. Ankuesi pretendon shkelje t&€ parimeve té barazis€¢ dhe
transparencés, si dhe refuzim té pajustifikuar t€ kérkesés pér rishqyrtim. KRPP ka konfirmuar
se njoftimi nuk éshté béré sipas rregullave. Ankuesi kérkon anulimin e procedurés pér shkak t&
shkeljeve jo té korrigjueshme.

ANALIZA E EKSPERTIT SHQYRTUES

Eksperti shqyrtues ka analizuar me kujdes pretendimet ankimore té paraqitura nga OE “2A
Group SH.P.K.” kundér Komunés s€ Prishtinés, lidhur me aktivitetin e prokurimit
“Menaxhimi i mbeturinave” (nr. i prokurimit: 616-24-11988-2-1-1). Pas shqyrtimit t€ dosjes
sé€ tenderit, vendimeve té€ Autoritetit Kontraktues dhe dokumenteve té bashkéngjitura nga pala
ankues, eksperti paraget sa vijon:

Pretendimi Ankimor Nr. 1:

Ankuesi pretendon se éshté pérjashtuar nga mundésia pér t& dorézuar oferté, si rezultat i
mosnjoftimit n€ ményré formale dhe té vlefshme nga ana e Autoritetit Kontraktues lidhur me
rifillimin e procedurés s€ prokurimit, pas pezullimit té€ saj me vendimin e datés 04.07.2025.
Ndérkohé qé¢ ky vendim pér pezullim ishte komunikuar si dokument shtes€ pérmes sistemit
dhe i shogéruar me njoftim automatik n€ adresén elektronike t&€ OE-s€, vendimi pasues i datés
07.07.2025, me té cilin &shté rifilluar procedura, nuk éshté shpérndaré né t€ njéjtén ményre.
Ankuesi pretendon se ky 1 fundit nuk €shté publikuar si dokument shtes€ né€ sistemin e e-
prokurimit, nuk €shté shpérndaré pérmes funksionit B58, dhe as nuk éshté pérdorur ndonjé
formé tjetér komunikimi g€ konsiderohet e vlefshme né€ kuptim t€ nenit 55 t& LPP-s¢,
Rregullores 001/2022, dhe manualeve t&¢ KRPP-sé, té cilat jané dokumente me karakter
detyrues né bazé t€ nenit 87.2.4 t&€ LPP-s¢.

Sipas ankuesit, sistemi nuk ka gjeneruar asnj€ njoftim automatik pér rifillimin e procedurés
dhe operatori ekonomik ankues nuk €shté véné né dijeni pér afatin e ri pér dorézimin e
ofertave, duke humbur né két€ ményré t€ drejtén pér pjesémarrje né procedurén e prokurimit.

Kronologjia e zhvillimeve procedurale
Kérkesa e paré pér rishqyrtim

o 02.07.2025, ora 14:28 — Dorézohet kérkesa e paré pér rishqyrtim nga njé operator
ekonomik.

o 02.07.2025, ora 15:20 — Autoriteti Kontraktues merr vendim pér pezullimin e
procedurés.

o 03.07.2025, ora 16:35 — Vendimi pér refuzimin e késaj kérkese publikohet né sistem si
“shto dokument shtesé”, né pérputhje me Rregulloren pér Prokurimin Publik.

o Vérejtje: Autoriteti Kontraktues nuk ka publikuar kérkesén pér rishqyrtim né platformé
tek dosja e tenderit né seksionin “Shto dokument shtesé”, si¢ kérkohet me nenin 61.3 té
Rregullores pér Prokurimin Publik.

Kérkesa e dyté pér rishqyrtim

o 04.07.2025, ora 15:30 — Dorézohet kérkesa e dyté pér rishqyrtim nga OE “2A Group
SH.P.K.”.

e 04.07.2025, ora 16:08 — Autoriteti Kontraktues merr vendim pér pezullimin e
procedurés.

o 07.07.2025, ora 11:31 — Vendimi pér refuzimin e késaj kérkese, si té jashtéafatshme, nuk
publikohet né seksionin “shto dokument shtesé”, por i dérgohet vetém né ményré
individuale operatorit qé ka dorézuar kérkesén.

o Veérejtie: Edhe né kété rast, Autoriteti Kontraktues nuk ka publikuar kérkesén pér
rishqyrtim né seksionin “Shto dokument shtesé”, né kundérshtim me nenin 61.3 té
Rregullores pér Prokurimin Publik.

Pérgjigje ndaj Pretendimit Ankimor Nr. 1:

Pas shqyrtimit t€ dokumentacionit té tenderit, t€ dhénave té publikuara né platformén
elektronike t€ prokurimit dhe pérgjigjes zyrtare t€ Komisionit Rregullativ pér Prokurim Publik
(KRPP), eksperti shqyrtues vleré€son si n€ vijim:

Nga shqyrtimi i procedurés né platformén elektronike t€ prokurimit rezulton se vendimi 1
Autoritetit Kontraktues 1 datés 07.07.2025, pérmes té cilit éshté refuzuar kérkesa pér
rishqyrtim e datés 04.07.2025 dhe njékohésisht €shté rifilluar procedura e prokurimit, nuk
€shté publikuar né seksionin “Dokumente shtojca”, nuk €shté shpérndaré pérmes ndon;jé
funksioni zyrtar t&€ sistemit si formulari B54, dhe rrjedhimisht nuk ka gjeneruar njoftim
automatik pér operatorét e tjeré t€ regjistruar né aktivitet, ashtu si¢ obligon neni 63.2 1
Rregullores pér Prokurim Publik (001/2022).

Megjithése kjo kérkesé pér rishqyrtim éshté parashtruar jashté afatit t€ pércaktuar n€ nenin
60.1 t& Rregullores dhe, si e till¢, €shté refuzuar me t€ drejté sipas nenit 62.1 (a), Autoriteti
Kontraktues ka pasur detyrim t€ pavarur dhe té qarté pér t€ publikuar vendimin mbi refuzimin,
né pérputhje me nenin 62.2, i cili pércakton se:

“Vendimi mbi refuzimin do té arsyetohet dhe do té publikohet né sistem té prokurimit
elektronik nga Zyrtari Pérgjegjés i Prokurimit.”

Po ashtu, neni 63.2 1 sé& njéjtés Rregullore thekson se:

“Vendimi mbi refuzimin ose miratimin éshté obligativ dhe do té publikohet né sistem té
prokurimit elektronik si ‘Dokument shtesé’ tek dosja e tenderit nga Zyrtari Pérgjegjés i
Prokurimit.”

NE rastin konkret, njé€ publikim 1 till€ nuk ka ndodhur.

Ky konstatim éshté konfirmuar edhe nga KRPP, n€ pérgjigjen e saj zyrtare ndaj njé kérkese t&
ankuesit, me nr. prot. 50/2025, daté 17.07.2025, ku thuhet se:

“Me dat€ 07.07.2025 dhe ora 11:31, AK &shté pérgjigjur né ‘Kérkesén pér rishqyrtim’ t€ datés
04.07.2025, pérmes ngarkimit t€ dokumentit ‘Vendimi mbi kérkesén pér rishqyrtim
07.07.2025.pdf”. Pér kéte pérgjigje, sistemi ka dérguar njoftim vetém te OE qé ka parashtruar

kérkesén pér rishqyrtim. N& listén e njoftimeve automatike pérfshihen t€ gjitha palét e
interesuara vetém nése AK publikon dokumente né€ kuadér t€ ‘Dokumenteve shtojca’.”

Po ashtu, gjaté shqyrtimit né€ platformén elektronike t€ prokurimit nuk éshté evidentuar as
publikimi 1 veté kérkesave pér rishqyrtim né€ dosjen e tenderit pérmes funksionit “shto
dokument shtesé”, si¢ kérkohet né nenin 61.3 t€ Rregullores pér Prokurim Publik.

Né procedurat e méhershme, pérfshiré kérkesén pér rishqyrtim té datés 02.07.2025, Autoriteti
Kontraktues ka vepruar né€ pérputhje me kérkesat ligjore, duke publikuar vendimet pér
pezullim dhe refuzim si dokumente shtesé né sistem, duke siguruar njoftim automatik pér té
gjithé operatorét. N& rastin e datés 07.07.2025, njé praktiké e till¢ nuk €shté ndjekur, ndonése
efekti juridik 1 vendimit ishte i nj&jt€ — rifillimi i procedurés sé€ prokurimit.

NEé kéto rrethana, edhe pse pérgjigjja ndaj kérkesés ishte adresuar vetém te OE qé e kishte
parashtruar, rifillimi i procedurés e obligonte Autoritetin Kontraktues qé t€ informonte né
ményré t€ barabarté t€ gjithé OE-té, n€ pérputhje me nenin 55 t& LPP-s€ dhe parimet e
transparencés dhe trajtimit t€ barabarté nga neni 7 i LPP-sé.

Mungesa e kétij njoftimi ka ndikuar drejtpérdrejt n€ t€ drejtén e operatorit ekonomik ankues
pér t€ marré pjes€ né€ proceduré, duke i pamundésuar dorézimin e ofertés brenda afatit. Kjo
situaté ka prodhuar pasoja qé, né kété faz¢ té aktivitetit, nuk mund t&€ korrigjohen n€ ményré
efektive, n€ kuptim t€ nenit 62 t& LPP-s¢, 1 cili parasheh mundésin€ e anulimit té nj€ aktiviteti
né rast se nuk ekziston ndonjé masé tjetér e pérshtatshme pér rikthimin e pozités s¢ OE-sé.
Bazuar né€ arsyet e lartpérmendura, eksperti shqyrtues vleréson se Autoriteti Kontraktues nuk
ka garantuar komunikim formal dhe t€ barabarté pér rifillimin e procedurés s€ prokurimit, né
pérputhje me kérkesat e nenit 55 t€ LPP-s€, nenet 62.2 dhe 63.2 té Rregullores pér Prokurim
Publik, si dhe parimet e pérgjithshme té barazisé dhe transparencés té parashikuara n€ nenin 7
té LPP-sé.

Mosshpérndarja e kétij vendimi né formén e kérkuar ka prodhuar pasoja t€ natyrés jo t&
korrigjueshme, duke e pérjashtuar operatorin ekonomik ankues nga mundésia reale pér té
konkurruar. Pretendimi ankimor i OE “2A Group SH.P.K.” konsiderohet i bazuar.

Pretendimi Ankimor Nr. 2:

Ankuesi konsideron se éshté trajtuar né ményré té€ pabarabarté né raport me operatorét e tjeré
ekonomiké, té cilét jané njoftuar dhe kan€ dorézuar ofertat, ndérkohé qé veté ankuesi ka
mbetur jashté procesit pér shkak t€ mungesés s€ njoftimit pér rifillimin e procedurés. Sipas
ankuesit, Autoriteti Kontraktues ka dérguar vendimin e rifillimit t€ procedurés vetém te njé
operator qé kishte paraqitur kérkesé pér rishqyrtim, ndérsa nuk ka béré asnjé njoftim publik
pér operatorét e tjeré, duke krijuar késhtu njé€ situaté t€ pabarazisé sé qasjes né informacion.
Ankuesi thekson se edhe veté KRPP, né pérgjigjen e saj zyrtare, ka konfirmuar se nuk éshté
pérdorur forma e vlefshme e njoftimit dhe se kjo sjellje pérbén shkelje t&€ nenit 7 t&€ LPP-sé dhe
té parimeve té barazis€é dhe konkurrencés sé ndershme.

Pérgjigje ndaj Pretendimit Ankimor Nr. 2:

Nga shqyrtimi i dokumentacionit né sistemin elektronik t€ prokurimit dhe pérgjigjes zyrtare té
Komisionit Rregullativ pér Prokurim Publik (KRPP), konstatohet se vendimi 1 datés
07.07.2025 pér rifillimin e procedurés nuk €shté publikuar né ndonjé formé t€ vlefshme qé do
té siguronte njoftimin e barabarté pér t€ gjithé operatorét ekonomikeé t€ regjistruar né aktivitet.
Ashtu si¢ €shté konfirmuar nga KRPP, edhe eksperti shqyrtues, gjaté verifikimit né sistem, ka
konstatuar se ky vendim nuk éshté publikuar n€ seksionin “Dokumente shtes¢” dhe nuk éshté
pérdorur asnjé funksion standard i sistemit (si formulari B54) qé do t€ siguronte njoftim
automatik pér t€ gjithé OE-t€ e regjistruar né€ proceduré.

Mungesa e njé publikimi t€ till¢ ka rezultuar n€ trajtim t& pabarabarté midis operatoréve: disa
jané informuar dhe kané dorézuar ofertat e tyre, ndérsa té tjerét, pérfshiré operatorin ankues,
kané mbetur t&€ painformuar. Kjo situaté bie ndesh me parimin e barazis¢ s¢€ trajtimit dhe
transparencés, t€ garantuar me nenin 7 t€ Ligjit pér Prokurimin Publik, 1 cili pércakton se:
“Autoritetet kontraktuese jané té detyruara té trajtojné té gjithé operatorét ekonomiké né
ményré té barabarté dhe jo-diskriminuese dhe té zhvillojné procedurat e prokurimit né ményré
transparente.”

Né kéto rrethana, eksperti shqyrtues vleréson se pretendimi 1 parashtruar nga operatori
ekonomik ankues &shté i bazuar.

Pretendimi Ankimor Nr. 3:

Ankuesi “2A Group SH.P.K.” pretendon se Autoriteti Kontraktues ka refuzuar kérkesén pér
rishqyrtim me arsyetimin se ankuesi nuk ka dorézuar oferté dhe, si rrjedhojé, nuk ka statusin e
“palés sé interesuar”. Sipas ankuesit, ky qéndrim pérbén keqinterpretim té nenit 4.1.26 t&€ LPP-
sé€, pasi koncepti “pal€ e interesuar” pérfshin ¢do operator qé ka shprehur interes dhe ka qené i
lidhur me procedurén, pavarésisht nése ka dorézuar oferté apo jo. Mospjesémarrja né
dorézimin e ofertés, sipas ankuesit, €shté pasoj€ e drejtpérdrejté e shkeljes s¢ AK-sé lidhur me
mosnjoftimin formal pér rifillimin e procedurés dhe jo zgjedhje apo munges€ interesi nga ana
e OE-sé.

Pérgjigje ndaj Pretendimit Ankimor Nr. 3:

(Céshtja e ngritur né€ kété pretendim lidhet me legjitimitetin e operatorit ekonomik ankues pér
té paraqitur kérkesé pér rishqyrtim, né€ rrethanat kur nuk ka dorézuar oferté. Autoriteti
Kontraktues e ka refuzuar shqyrtimin e késaj kérkese, duke argumentuar se “2A Group
SH.P.K.” nuk pérmbush statusin e “palés s€ interesuar”.

Ky interpretim, megjithaté, nuk éshté n€ pérputhje me pérkufizimin ligjor t€ dhéné né nenin
4.1.26 té Ligjit pér Prokurimin Publik, sipas té cilit:

“Palé e interesuar — personi qé mund té déshmojé interes material nga rezultati i aktivitetit té
prokurimit té zbatuar nga autoriteti kontraktues né raport me njé kontraté té vecanté publike
ose konkurs projektimi, duke pérfshiré cilindo person i cili ka gené ose mund té jeté né rrezik
té démtimit nga njé shkelje e pretenduar.”

Nga kjo dispozité kuptohet qarté se dorézimi i ofertés nuk €shté kusht i domosdoshém pér té
fituar statusin e pal€s sé€ interesuar. Mjafton qé operatori ekonomik té jeté prekur ose té
rrezikohet té preket nga njé veprim apo mosveprim i Autoritetit Kontraktues.

Né rastin konkret, si¢ éshté analizuar edhe né pérgjigjen ndaj Pretendimit Nr. 1,
mospjesémarrja e operatorit ankues né dorézimin e ofertés ka rezultuar nga mungesa e njé
njoftimi formal dhe t€ vlefshém pér rifillimin e procedurés, né kundérshtim me nenin 63.2 t&
Rregullores pér Prokurim Publik dhe me parimet e nenit 7 t&€ LPP-s€. Ky fakt éshté konfirmuar
edhe nga KRPP né pérgjigjen zyrtare, ku thuhet se dokumenti 1 datés 07.07.2025 nuk &éshté
publikuar si “Dokument shtesé” dhe, pér rrjedhojé, nuk ka gjeneruar njoftim pér operatorét
tjeré té regjistruar né aktivitet.

N¢ kéto rrethana, operatori ankues €shté vendosur né€ pozité t&€ disfavorshme si rezultat 1 njé
mosveprimi t&€ AK-sé, dhe si i tillé, pérmbush kriteret pér t€ cilésuar si palé e interesuar, sipas
pérkufizimit ligjor.

Mbéshtetur né arsyet e lartpérmendura, eksperti shqyrtues vleréson se refuzimi i kérkesés pér
rishqyrtim, me arsyetimin se OE nuk ka dorézuar oferté, nuk &shté né€ pérputhje me nenin
4.1.26 t&€ LPP-sé, dhe se “2A Group SH.P.K.” ka pasur t€ drejté legjitime pér t€ kérkuar
mbrojtje juridike né€ kété rast.

Prandaj, pretendimi ankimor Nr. 3 vlerésohet si i bazuar.

PERFUNDIM

Mbéshtetur né té gjitha arsyet e lartcekura, eksperti shqyrtues vleréson se nuk éshté garantuar
zbatimi i ploté i parimeve themelore t€ Ligjit pér Prokurimin Publik, pérkatésisht t€ nenit 7
(barazia dhe transparenca) dhe nenit 55 (informimi i pjesémarrésve), té cilat kérkojné trajtim
té drejt€ dhe qasje té barabarté pér té gjithé operatorét ekonomikeé t€ pérfshiré né proceduré.
Gjaté zhvillimit té aktivitetit t€ prokurimit jan€ evidentuar mospérputhje procedurale qé kané
ndikuar né baraziné€ e pjesémarrjes dhe né€ ushtrimin efektiv té té€ drejtave ligjore nga ana e
operatoréve ekonomiké, pérfshiré:

e Mosshpérndarjen e vendimit t€ datés 07.07.2025 (pér refuzimin e kérkesés pér rishqyrtim
dhe rifillimin e procedurés) né formén e pércaktuar si “dokument shtes€”, si¢ kérkohet me
nenin 63.2 t& Rregullores pér Prokurim Publik. Ky veprim nuk ka gjeneruar njoftim
automatik pér operatorét tjeré t€ regjistruar né€ sistem, duke cenuar gasjen e barabarté né
informacion.

e Mungesén e publikimit t& veté kérkesave pér rishqyrtim né€ dosjen e tenderit pérmes
funksionit “Shto dokument shtesé”, né kundérshtim me kérkesén e nenit 61.3 té
Rregullores pér Prokurim Publik, ¢ka ka ndikuar né€ mungesén e transparencés gjaté
trajtimit t€ mjeteve juridike.

N¢ kéto rrethana, dhe né pérputhje me nenin 62 t& Ligjit pér Prokurimin Publik, eksperti
shqyrtues rekomandon anulimin e aktivitetit t€ prokurimit, me qéllim té rivendosjes sé&
parimeve t€ transparencés, barazis€ dhe trajtimit t& drejté pér té€ gjithé pjes€marrésit né
proceduré.

Kéto devijime kané ndikuar drejtpérdrejt né mundésiné pér pjesémarrje t& barabarté dhe né
ushtrimin efektiv t€ mjeteve juridike, duke cenuar parimet e barazisé, konkurrencés dhe
sigurisé€ juridike n€ proceduré.

REKOMANDIMI I EKSPERTIT SHQYRTUES

Duke u bazuar né sqarimet e lartpérmendura, eksperti shqyrtues i propozon panelit shqyrtues
qé€ ankesa e OE ankues t& aprovohet si e bazuar, t€ anulohet njoftimit pér kontraté dhe nése
AK mé tutje ka interes, aktivitetin e prokurimit ta ritenderojé.

